
ஸ்கந்த³ப்ரோக்தம் ஶிவமஹிமாவர்ணநம் 2

(ஶிவரஹஸ்யாந்தர்க³தே பீ⁴மாக்²யே)
ஸ்கந்த³ உவாச ।
விஜ்ஞாநாத்மா பராத்மாயம் ஸர்வாத்மாऽயம் மஹேஶ்வர: ।
யேஷாம் து ஹ்ரு’த³யாராம ஏவ பூ⁴தபதி: ஶிவ:॥ 1॥
ஸ ஏவ பரமாநந்தோ³ ரஸோऽயமம்ரு’தோ ஹர: ।
ஏஷ விப்ரைர்மஹாதே³வ:ஸர்வதா³பீ⁴ஷ்டதோ³முநே ॥ 2॥
ஏநமேகே வத³ந்த்யக்³நிம் ப்³ரஹ்மாணம் ஹரிமிந்த்³ரகம் ।
ஏகோ ருத்³ரோ மஹாதே³வோ ந த்³விதீயோऽஸ்தி கஶ்சந ॥ 3॥
ரு’தம் ஸத்யம் பரம் ப்³ரஹ்ம புருஷ: க்ரு’ஷ்ணபிங்க³ல: ।
ஊர்த்⁴வரேதா விரூபாக்ஷோ விஶ்வரூபோ மஹேஶ்வர:॥ 4॥
யோ வேதா³தௌ³ஸ்வர: ஶம்பு:⁴ வேதா³ந்தேஷு ப்ரதிஷ்டி²த: ।
ஈஶாந:ஸர்வவித்³யாநாம் ஸர்வபூ⁴தாதி³ரீஶ்வர:॥ 5॥
ப்³ரஹ்மவிஷ்ண்வாதி³ தே³வாநாமதி⁴போ விஶ்வதோமுக:² ।
ஜநிதா ப்³ரஹ்மவிஷ்ணூநாம் ருத்³ரேந்த்³ராணாம் மஹேஶ்வர:॥ 6॥
யமாநிலாநலார்காணாம் தி³வ: ப்ரு’த்²வ்யா மஹேஶ்வர: ।
ப்³ரஹ்மாணம் யோ வ்யாதா⁴த³க்³ரே தஸ்மை வேதா³நுபாதி³ஶத் ॥ 7॥
விஶ்வதஶ்சக்ஷுரீஶாந விஶ்வதோ பா³ஹுரீஶ்வர: ।
விஶ்வத: பாணிபாதோ³ऽயம் ஸஹஸ்ராக்ஷ:ஸஹஸ்ரபாத் ॥ 8॥
அத்யதிஷ்ட²தி³த³ம் ஸர்வமீஶாநோऽயம் த³ஶாங்கு³லம் ।
யத்³பூ⁴தம் யச்ச வை ப⁴வ்யம் வர்தமாநம் மஹேஶ்வர:॥ 9॥
ஏதாவாநஸ்ய மஹிமாऽதோ ஜ்யாயாம்ஶ்ச பூருஷ: ।
பீ⁴ஷைவ பவதே வாயு: பீ⁴ஷைவோதே³தி பா⁴நுமாந் ॥ 10॥
பீ⁴ஷைவ அக்³நிரிந்த்³ராத்³யா ம்ரு’த்யுர்தா⁴வதி பீ⁴தித: ।

அபாணிபாதோ³ ஜவநோ க்³ரஹீதாऽசக்ஷுரீஶ்வர:॥ 11॥
ஸ வேத்தி வேத்³யஜாதம் ச ந தம் வேத்தீஹ கஶ்சந ।
தமாஹுரேகம் புருஷம் ஜ்யோதிஷாம் ஜ்யோதிரீஶ்வரம் ॥ 12॥
ஹிரண்யபா³ஹுமீஶாநம் ஸர்வாங்கே³ணஹிரண்மயம் ।
ஏஷோऽந்தராதி³த்யக³தோ நீலக்³ரீவோ விலோஹித:॥ 13॥
ப³ப்⁴ருஶ்சாயம் மஹாதே³வ உக்³ரேऽயம் ச ஸுமங்க³ள: ।
யோ வை ருத்³ர:ஸ ப⁴க³வாந்கீ³தஶ்சாத²ர்வணோத்தமை:॥ 14॥
அந்நாநாம் ச பதி: ஶம்பு: ⁴ க்ஷேத்ராதி⁴பதிரீஶ்வர: ।
மித்ராதி⁴போ மஹாதே³வஸ்ததா² த⁴நபதி: ஶிவ:॥ 15॥
பூ⁴மாநந்த³க⁴நோ ஹ்யாத்மா ஸாமகீ³தோ மஹேஶ்வர: ।
ஏஷ ப்³ரஹ்மைஷ ஏவேந்த்³ர: ரு’க்³பி⁴ர்கீ³தோ ஹரோऽவ்யய:॥ 16॥
நமஸ்தே ருத்³ர இத்யாதி³வாக்யைஶ்ச யஜுஷோத்³ப⁴வை: ।
இதிஹாஸபுராணேஷு ஈஶோ கீ³த: புராதநை:॥ 17॥
மஹோபநிஷதா³ம்ஸாரைரயமேவ ஹி கீ³யதே ।
பி⁴த்³யதே ஹ்ரு’த³யக்³ரந்த²ஶ்சி²த்³யதே ஸர்வஸம்ஶய:॥ 18॥
ஹ்ரு’த்தமோநாஶநம் தஸ்ய ஜ்ஞாநாதே³வ ஹி ஜாயதே ।
ந ப்ராணோ ந மநஶ்சாயமஸங்கீ³ஸங்கி³வத் ஸ்தி²த:॥ 19॥
ஸஹைவ ஸந்தமப்யேநம் ந தே³வா ந மஹர்ஷய: ।
ந விது³ர்ப்³ரஹ்மவிஷ்ண்வாத்³யா: ஸேந்த்³ரருத்³ரார்கவாயவ:॥ 20॥
ஸ த்⁴யேய: பரமேஶாந ஆகாஶே த³ஹரே ஹர: ।
ஸர்வே பீ⁴தா: ப்ரமுஹ்யந்தி த்³யாவாபூ⁴ம்யோர்ய ஆந்தர:॥ 21॥
அநந்தோ ஹ்யவ்யயாத்மாயம் புருஷ: ப்ரக்ரு’தே: பர: ।
யமஜ்ஞாத்வா மஹாதே³வம் மோஹிதா:ஸஸுராஸுரா:॥ 22॥
ஆத்மாநம் மந்யதே ஸர்வே தே³ஹாஹங்காரஸம்வ்ரு’தா: ।
மாயயா தே³வதே³வஸ்ய சித்ரலீலஸ்ய வர்ணிந:॥ 23॥
ஜிதமாய:ஸ ஏவேஶ ஸ காரணமுமாபதி: ।
ஸ நித்யோ நித்யபூ⁴தாநா சேதநாநாம் ஸ சேதந:॥ 24॥

ஸ காரணம் காரணாநாம் பதீநாம் பதிரீஶ்வர: ।
ஜக³த: காலரூபஸ்ய காலகாலோ மஹேஶ்வர:॥ 25॥
மஹாக்³ராஸோऽயமீஶாநோ யஸ்யோத³நமஹர்நிஶம் ।
ப்³ரஹ்மக்ஷத்ராத்மகம் விஶ்வம் ம்ரு’த்யுர்யஸ்யோபசேதநம் ॥ 26॥
யதா³ சர்மவதா³காஶம் வேஷ்டயிஷ்யந்தி மாநுஷா: ।
ததா³ ஶிவமவிஜ்ஞாய து:³க²ஸ்யாந்தோ ப⁴விஷ்யதி ॥ 27॥
யதா³ தமஸ்தந்ந தி³வா ந ராத்ரி:ஸ ஶிவ:ஸ்வயம் ।
ஸ சாக்ஷரோ நித்யமாத்மா விதா⁴தா பரமோऽஸத்³ரு’க் ॥ 28॥
ப்ரபஞ்சபஞ்சீகரணே நிரதா யே ஶிவம் விநா ।
தே வஞ்சிதா மஹேஶேந ஸர்வே சைவ ஸுராஸுரா:॥ 29॥
பரவஞ்சக ஈஶாநோ தே³வதே³வஸ்த்ரிஶூலப்⁴ரு’த் ।
ய ஏநம் விது³ரீஶாநமம்ரு’தாஸ்தே ப⁴வந்தி வை ॥ 30॥
அதே²தரே து:³க²யுக்தா:ஸம்ஸாரவஶவர்திந: ।
ஜராமரணஸம்யுக்தா:ஷட்³வைரிபரிமோஹிதா:॥ 31॥
தே³ஹாத்மவாதி³ந:ஸர்வே தூ³ஷணாபி⁴ர்விமோஹிதா: ।
தாபத்ரிதயமத்⁴யஸ்தா² ப்⁴ராந்திமோஹஸமாகுலா:॥ 31॥
ஜாயந்தே ச ம்ரியந்தே ச கீடா இவ ஸுரா நரா: ।
வாநரா இவ ஸர்வேऽபி பாமரா து:³க²பா⁴கி³ந:॥ 32॥
யஸ்ய ரூபம் முநே ஸர்வம் ஜக³தே³தச்சராசரம் ।
பூ⁴மிராபோऽநிலோ வாயுராகாஶம் வ்யோமகேஶபா⁴க் ॥ 34॥
கேஹி தத்³தே³வதே³வஸ்ய மஹிமாநம் பிநாகிந: ।
யஜந்தி யாகை³ர்நியதா யஜமாநா மஹேஶ்வரம் ॥ 35॥
பி⁴க்ஷவ: கக்ஷவத்ஸந்தி வேதா³ந்தைஶ்ச விஜாநதே ।
யோகி³நோ யுஞ்ஜதே யோக³ம் யத்³விஜ்ஞாநார்த²மேவ ஹி ॥ 36॥
நாநாவர்ணாஶ்ரமைர்த⁴ர்மைரிஷ்டாபூர்தைருபாஸதே ।
மந்த்ரைர்மந்த்ரவித:³ஸாம்ப³முபாஸந்தே மஹேஶ்வரம் ॥ 37॥
லேபி⁴ரே ஸ்வபதா³ந்யேவ யஸ்ய லிங்கா³ர்சநேந ஹி ।
ப்³ரஹ்மவிஷ்ண்வாத³யோ ருத்³ரா முநயோ மநவ:ஸுரா:॥ 38॥

அஸுரா ந்ரு’பவர்யாஶ்ச க³ந்த⁴ர்வாப்ஸரஸோரகா:³ ।
விபத்³பி: ⁴(த்³ப்⁴யோ)மோசிதா ஏவ ஸம்பத்³பி⁴ஶ்ச நியோஜிதா:॥ 39॥
ஸர்வம் விஶ்வாதி⁴கஸ்யைவ நி:ஶ்வாஸாஜ்ஜாயதே ஜக³த் ।
ஜாதம் ச வர்த⁴தே நித்யம் ஸ்தீ²யதே லீயதேऽஸ்தி ச ॥ 40॥
யஸ்யாஷ்டமூர்திபி⁴ர்வ்யாப்தம் ஜக³தே³தத் த்ரிஶூலிந: ।
அக்³நி: ஶிவ உமா ஸோமோ ஆப்⁴யாம் வ்யாப்தம் ஜக³த் த்ரயம் ॥ 41॥
அக்³நீஷோமாத்மகம் விஶ்வம் ஜாநந்தி பரமர்ஷய: ।
ந தே³வாங்கயுதம் சைவ ப⁴க³லிங்கா³ங்கிதம் ஸதா³॥ 42॥
பும்ப்ரக்ரு’த்யோரித³ம் ரூபம் தஸ்மாச்சி²வமயம் ஜக³த் ।
அநங்க³மாதங்க³ஹரோ ஹாராணாம் ஹ்ரு’த³யே ஸ்தி²த:॥ 43॥
ஸ பர: புரஷ: ப்ராண: பரமாத்மா ஸதா³ஶிவ: ।
அத்³வைதோऽயம் சதுர்தோ²ऽயம் பஞ்சகோஶாதிகோ³ஹ்யயம் ॥ 44॥
யஸ்மாத்³ப்³ரஹ்மா ததா² ருத்³ரோ விஷ்ணுர்விஶ்வம் ப்ரஜாயதே ।
ஸர்வமந்யத்பரித்யஜ்ய த்⁴யேய:ஸாம்ப³ஸ்த்ரிலோசந:॥ 45॥
உமாஸஹாயோ ப⁴க³வாந்மாயாயா ஈஶ ஈஶ்வர: ।
மங்க³ளாபதிரீஶாநோ ப⁴க்தாநாம் மங்க³ளப்ரத:³॥ 46॥
அமங்க³ளம் ஹரத்யேவ ப⁴க்த்யா ப⁴க்தைருபாஸித: ।
ஸர்வேஶ்வரோ மஹாதே³வ:ஸர்வைஶ்வர்யஸமந்வித:॥ 47॥
ஜிதமாயோ மஹாதே³வஸ்தந்மாயாவிஜிதா:ஸுரா: ।
க்ஷேத்ராணாம் ச பதிர்தே³வ: பஶுபாஶவிநாஶக:॥ 48॥
மாயா பாஶைர்நிப³த்⁴நாதி ஜக³த்ஸஸுரமாநுஷம் ।
மோசயேத³ம்பி³காநாத:² பஶுப்⁴ய:ஸசராசரம் ॥ 49॥
ப⁴க்த்யா ப்ரஸாதி³தோ தே³வ:ஸாக்ஷாத்பஶுபதி: ஶிவ: ।
யஸ்ய நி:ஶ்வஸநம் வேதா³நாமநந்தி முநீஶ்வரா:॥ 50॥
ய: ஸோமபா⁴ரைரிஜ்யேத ஸோம: ஸோமார்த⁴ஶேக²ர: ।
பார்வதீநாயகோ நேதா ஸ்தா²வரஸ்ய சரஸ்ய ச ॥ 51॥
யஸ்யாம்ஶலேஶம் ஹி ஜக³த் பூ⁴தம் பா⁴வி ப⁴வத்ததா² ।

ஸர்வம் ஶிவமயம் விஶ்வம் நாஶிவம் வித்³யதே முநே ॥ 52॥
॥ இதி ஶிவரஹஸ்யாந்தர்க³தே ஸ்கந்த³ப்ரோக்தம் ஶிவமஹிமாவர்ணநம் 2

ஸம்பூர்ணம் ॥
-॥ஶ்ரீஶிவரஹஸ்யம் । பீ⁴மாக்²ய:அஷ்டமாம்ஶ: । அத்⁴யாய: 4 । 1-52॥

- .. shrIshivarahasyam . bhImAkhyaH aShTamAMshaH . adhyAyaH 4 . 1-52..

Notes:

Skandaஸ்கந்த³ expresses about ŚivaMahimā ஶிவமஹிமா while speaking to Jaigīṣavya

ஜைகீ³ஷவ்ய. He highlights that the entire Universe comprises of Śiva ஶிவ, and that

nothing exists that is not Śiva ஶிவ.

